
KÔ 100 CHHÔHTA  KRIZYHPA CHIAHMIE DUAHMO 
 

Machâ V.B.Mokhai, 
Manager (P & B) ECM. 

 
Biehmia : Marapa sawzy ta Abeipa chhihthana nata ypâna to pi ta, sapa nata thlahpa 

liata Marapazy Thâtih bu hmiatua chaipa ‘Krizyhpa Chiahmie’ ta kô 100 a tlohna Centenary 
eima tlô theipa he a rôhnah hmeiseih. ‘Krizyhpa Chiahmie’ Editorial Board ta Krizyhpa 
Chiahmie thâtih, â vaw thaotôna ro hra awpa ta khokheina eina patosapa he lypa a châ kaw 
nota ei ngiaroh ngaita kaw. Châhrasala, saiheinazy a sôh ei tahpa vâta Krizyhpa Chiahmie 
thâtih ro awpata ei vaw chhuahnohna daihti liata Document nata record-zy vaw tlua na ta, 
hmô awpah a sôh ngaita kaw. Anodeikua, Krizyhpa Chiahmie thâtih ro leipa hlâta cha, nôpaw 
hmiatuapazy ta ama pahnonazie, reinazie nata record thokha  tawhta roh hrapa ta,  âdo viapa 
a pua theina châta zy, Krizyhpa Chiahmie bu nata record parohpazy padopazyna châta a 
phahnai nahta pangiasana vâta ei phana rakha ta ei vaw roh aw. 
  
Athaotôna : Missionary Rev. Reginald Arthur Lorrain nata a lahpinô Maud Louise Ulander 
Lorrain zy Mara râh ama vaw tlô hlâta cha reih hropa tawhta Marapazy thâtih châ ropa ta hmô 
awpa y hrasala Mara reih ta châ ropa hnei leipa pi ta. Missionary nah nôvah ta September 26, 
1907 liata Saikao khih ama vaw tlô tawhta Mara reih achu lymâpa ta Mara Alphabet  25 A, AW, 
Y, B, CH, D, E… tahpa ta vaw tao ei ta,  Savidge chhaota kô 1908 liata Mara grammar a vaw 
pachhuahpanoh ha hra. Missionary zyta Mara reih ama thai tawhta kô 1908 liata achuna 
sikuzy padua pathao ei ta, daihtizy vaw sie lymâ ta, Krizyhpa, châ rei nata ro athaipazy chhao 
vaw pôh lymâ ei ta, châ ropa ta Thâtihpha chho chakaona rai hria awpata Missionary palôh 
liata â vaw lâ pathao haw. 
 

Kô 1908 September liata Saikao Bei Thylai Hlychho o tlyhmia liata cha-ypi ahmâna 
daihti, zawpi ama pôhpakhyna daihti liata Khazohpa bie a rei tuachaipa cha ‘Thyu la, Khaih 
teh,” Isai 60:1 tahpa kha a châ. He thâtih bu ‘Krizyhpe’naw Chiahmie Tôna’  chhao kô 1926 pa 
tawhta papua pathaopa châ ta, atanoh ‘Krizyhpa Chiahmie’ eima tahpa, vaw pua pathaona a 
châ. Krizyhpa Chiahmie bu chôkyh liata Estd. 1926 tahpa nata ‘Christianity in Maraland Bu’ 
tawh zyta Krizyhpa Chiahmie he kô 1926 pata papua pathaopa a châzie pahno theipa a châ. 
 

Missionary nahzy he hriapasa ngaita kaw ei ta, reih achu chhyh lymâpa ta Saro Nôhro, 
Tisôpi khihpa nata ngiapâtuh hmiatuapazy baona ta Kô 1912 pata Thâtihpha Zawhana cha 
Mara reih ta patlôpa châ ta, Reithaina Hla chhao Mara reih ta sa thei awpata paliepa a châ ha 
hra. Mara râh liata ngiapâtuhpazy chhao pôh lymâ ei ta, kô 1927 rachhôpa liata cha 
ngiapâtuhpa 577 hlei tlai ama ypa ta pahnopa châ ta, Mara reih, châ reih thaipa chhao 200 hlei  
ama y hapa ta pahnopa a châ. He hawhta a châpa vâta châ ropa ta thâtihpha chhona cha kô 
1926 pata ‘Krizyhpe’naw Chiahmie Tôna,’ tahpa moh bipa ta, Thâtihpha ama vaw chho pathao 
haw. 
 

‘Krizyhpe’naw Chiahmie Tôna’ he Mara reih ta Thâtihbu/phia a pua tuachaipa a châ 
hleikhô ta, Rev.R.A.Lorrain pathao patôpa, ku hria, ropa ta thâtihpha chhona a sie lymâpa châ 
ta, Missionary nahzy, he khizaw liata y khao hra vei ei sala. Â mo vyuhta châ ropa ta chakaona 
‘Krizyhpa Chiahmie’ papua pazao lymâpa a châpa he Mara râh liata Krizyhpazy châta a sôh 
patluana a châ. 
 

‘Krizyhpe’naw Chiahmie Tôna’ papuana rai he rairu kaw hra sala, Rev.RA.Lorrain ta 
buakhei khai tyh ta, a châhta cha a ku tlaita roh khai tua ta, London nata su hro lâ a pachhuhsa 
(Print) daihtizy chhao a y tyh. Chahawhna chata papeimawhsa ngaita ta, rairuna hluhpi y hra 
sala rypaohna tlua lyhlia tyh ta, a papua hnolo lymâ tyh. ‘Krizyhpeinaw Chiahmie Tôna’ thâtih 

bu patlôpa a châ nah heta, zawpi a hmaohsiahna, cha-ypi, Laiphô chôna su liatazy nata Kraws 
Pheisaih, Missionary Lyuhchâ penawhzy ta su hro lâ phaohpa ta ama reih papua tyhpa a châ. 
Achuna siku liata zy - Reithaina Hla, Khazohpa bie nata Krizyhpe’naw Chiahmie tôna he rei 
papua tyhpa a châ. 
 

Krizyhpa Chiahmie thâtih eima pahnopasia via theina awpa ta, he hawhna heta 
daihti sâpalih lâta pachhaih sihla: 

 

1. Rev. RA.Lorrain daihti 1926 – 1944,  
2. Rev. Albert Bruce Lorrain Foxal tawhta Mara Awnano liata a hlâna daihti 1945 –

1960, 
3. Awnano hmiatuapa daihti kô 1961 – 1995,  
4. Awnano hmiatuapa daihti tawhta atanoh duasu Kô 1996 – 2026 

 
1. Rev. R.A.Lorrain daihti 1926-1944 : Krizyhpa Chiahmie he papua tua nota cha 
‘Krizyhpenawh Chiahmie Tôna’ tahpa châ ta, he daihti nota Mara râh duasu cha Thyutliapazy 
ta, mothlaw ta chhao patuapalua thai thlyu mapi. Atanoh hawhta  sievawna pha leipa aw ta, 
chhaichhi lapakhyzy aru kaw nahta pangiasa â chhih. Mara râh liata Thâtihpha chhopakawhna 
châta Rev. RA. Lorrain ta Krizyhpenawh Chiamie Tôna cha papua pathao ta. A papuana daihti 
liana heta a piahpa Rev.A.B. Lorrain Foxal nata  Miss Irene E. Hadley zy hnohta â khy hrapa 
Miss Gladys E. Gorst (1928-1929) cha khawchhuh (Typing) thaipa nata phahnai ngiah 
ngaitapa châ ta, Printing Press liata ama hmâ phahnai ngaitapa a châ hra. Â mo sahlao nata 
Marapasaw ngiapâtuhpa hmiatuapazy baona chhaota papuapa  a châ. 

 

A chhôh bie he - Chyhsapa moleina liata paona dâh Mara phôhpa tawhta chhopasiana 
zy, Krista ta maniah a pachha hapa vâta moleina siesai awpa ta miah a Awna zy, Adyuhpi ei 2-
na daihti liata Japan chariah thâtihzy chhao thata papuapa a châ. Thlahpa lâ hro ngâlâh chhao 
châ leipa ta Marapa hro â sosâh via lymâ theina awpata pachunazy ropa châ ta, Pastor 
hmiatuapa Leitô Hnaihly chhaota kô 1938 pata ‘Krizyhpenawh Chiahmie Tôna’ liata bietapa a 
roh. Pastor Leitô he kô 1937 liata Pastor châta chahnaopa châ ta, Pastor ama chahnao tawhta 
kô 1938 pa liata a chakaopa Abeipa hnohta â pahâ haw. Missionary Rev. R.A. Lorrain daihti 
nota Pastor hropazy chhaota ‘Krizyhpenawh Chiahmie Tôna’ liata châ bie ropazy a y cheingei 
nahta pangiasa â chhih, anodeikua hmô thei awpata y khao leipa ta, Pastor Leitô châ ropa 
sâkha deikua eima hmô chhôhpa  châ ta, a sôh ngaita kaw. He a châ ropa he eima hmô chhôhpa 
a châpa vâta a bie ro dâh olo, a châna hawhta ei vaw palâsa : 

 
KRIZYPENAW CHIAMI TONA 

Lakher Pioner Mission 
"Ticho liata zy na viachha cha thy ula, No hlupi tawhta nahmo hyh awh na" 

No.21/1938 
Tlosaipaw Papuatuhpa 
Chiami Tona Bie 
Rotuhpa Pastor Leito  
Thirteenth Year Chiami Tona, 1938 
 
  Khazopa ngiachhina-ta Marapa chata hehawta chhazaw hrona nata pachhana eima hnei 
thei nawpata Tilaipi khola tawhta thina ky chhao pacha lei pata nata nodi daphi kychhao 
pacha lei pata Mara pa chisahlao zy chhitha naw pata eima pupa pa nata eina pino mia vawtua 
pata alypa acha ngasa kaw.  
 
 Chataw cha amo chata amo taotheipa nata pachha theina hawta ama palorupazy vaw hma 
eita, Marapa sawzy Khazopa aronazi nata alai zi eima pahno thei naw pata mania vawkho khei 

chaima eita, a A- AW pazy nata chiami tona zy he phusa phiakha hryu lei pata asai pata mania 
ama vaw pi typa he alypa acha kaw tahpa pahnothai hra mapi. 
 
 Chavata he Chiami Tona chabu he Khazopa bi avaw y tyhpa vata ahyrai ta pazy-pata ri 
hmakhao leipa ei sila, apha ngasa kawna eita. Chanozy Chapawzy ahyrai Chiami Tona apazy-
ty-pazy chysa hlupi eima chahmopa vata apei kaw eima ta. Chiami Tona he keimo avaw 
hmotuhpazy chatala, aruna rai y vei, ataotuhpa nata apacha-tuhpazy chata cha aru ngasa kaw. 
Chavanachata Chysa sopazy nata apachatuhpazy chata deikuacha he Chiami Tona he 
apapuatuhpazy choliana heta alyna thata hneipa nata reipa abyu ngasa kawh tahpa ei pahno. 
 
 Chatacha Unaw sai u, atahma tawhtala Chiami Tona he apha ngaita kawpata avaw so chyu 
mawsi-y, eima chata hrona bibu ahneituhpa eima vaw chathei naw pata. Ahyrai he Chiami 
Tona he nama rei khai nata liasa eipahno haw tapa ta apa-zy haty, achho liata hmo a y pa nata 
a bi a y pazy kha na vao khai ma? Avao khai hrala achho lia Khazopa bi achho liata y pa zydua 
kha pa-zy chita na pahlei padiapa vata na cha hmo chi-chhi ngaita kawpa acha tahpa he liasa 
vaw pahno ma y. 
 
 Khazopa cha zy nata a bi pina zy eima chi vei nata eima y vei khiata la Bihrai liata, Pity 2 
botla 22 liata bi a y pa mo tua ma y, acha chho chyu awh. Chata tlyu unaw sai u, ahyrai ta 
atahma tawhta la Chiami Tona pa-zy khao lei aw pata eicha nao ei. 
 
Written By Pastor Leito in1938, The British Library. London,UK 
 

Krizyhpenawh Chiahmie Tôna siepahliepa heta châ ropa ta bietapa pha ngaitapazy cha 
Marapa sawzy hnohta ama vaw paphao tyhpa a châ 
 

2. Rev.Albert Bruce Lorrain Foxal tawhta Mara Awnano liata Krizyhpa Chiahmie 
hlâna daihti 1945-1960 : Kô 1944 liata Marapa Missionary hmiatua chaipa Rev.RA.Lorrain 
maniah â pahâsai tawhta a piahpa Rev.A.B.Foxal ta a rai chhâ chabâhpazy pazao lymâ ta, 
Biehrai nata Hlabu zy hleikhô ta Krizyhpenawh Chiahmie Tôna he a  siekhei lymâ. 
 

He daihti nota cha ‘Krizyhpenawh Chiahmie Tôna’ he eima Missionary nah ku liata y khai 
ta, Awnanopa liata hlâpa a châ mâh lei tarawpa ta, Pastor hmiatuapazy bao khâna ta a châh 
viachhie ta ama papua tyh. Missionary nahzy ta Marapa chyhsazy hmahsiena awpa ta thaina 
kao totie liata pachu tyh ei ta, Press chhuhna dâhzy pachupa ta Puhpa Khikô Hnaihly chhao 
khawchhuhna liata â saomâ kawpa vâta hmâh phahnai kaw ei ta, kô 1949 pata Press liata hria 
awpata ama vaw lapa kha a châ. 
 

 Krizyhpenawh Chiahmie Tôna he pasô ngaita ei ta, rairuna nano nanopa vâta ama 
papua thei lei daihti liata Vaili paw hnohta papua pazao awpa ta Presbytery Lorrainville su 
March 1952 liata tlôkheipa châ ta, he hawhta ropa a châ, “Vaili Paw liata Chiami Tôna papuapa 
hiapa châ ta, papua â chhua hra,’ tahpa a châ. 
 

 Marapasaw khawchhuh liata a saomâ kawpazy vaw y lymâ ei ta, Khikô Hnaihly hleikhô 
ta, Thycho, Z.Mahmô nata N.Makhai zy chhaota Krizyhpa Chiahmie Tôna papuana kyh liata 
ama vaw baokhâ tyh hra. 
 

 Krizyhpenawh Chiahmie Tôna he a Record liata cha KCT tahpa ta minute tyhpa châ ta, 
tanoh keimo ta Krizyhpa Chiahmie ‘KC’ tahpa ta a pachhonazie ta eima reih /soh tyhpa 
hawhta. Rev.R.A. Lorrain â pahâ tawhta Vailipaw, Rev.AB. Foxal kha Editor châ ta, ama vaw 
baokhâ tyh. KCT a pua thei khao vei khiahta cha Vailipaw liata amâ hia tyh. 

 Krizyhpenawh Chiahmie Tôna papuana kyh liata a chhaichhi hiabâh dei châ leipa ta, 
papua pazao awpa heta sôh lâ chhao rairuna thata amâ tyh tyh hra. Kô 1960 March thla 
Presbytery Lorrainville liata cha “Krizyhpa Chiami Tôna bu he Presbytery sôh ta papua awpa ta 
â ryh tahpa a châ. Editor cha Puhpa Vaili paw cha a ualuapa ta a châ aw” tahpa ta ama pathlu. 
 
3. Awnano hmiatuapa daihti 1961-1995 : Krizyhpenawh Chiahmie Tôna he Printing 
Press nahta khâchâ azaopa a châpa vâta kô 1961 January pata Awnanopa liata Printing Press 
hlâpa a châ nona heta Krizyhpenawh Chiahmie Tôna chhao he Awnanopa liata hlâpa châ sala 
pangiasa â chhih. Kô 1961 tawhna heta Pastor nata Awnano Machâzy ta KCT he buakhei lymâ 
ei ta, Literature Secretary he Editor maophaohna chabatuhpa ama châ lymâ. He daihti nota 
Editor maophaohna chabatuhpa cha Rev. Hratlu Nôhro a châ. 
 

Kô 1966 pa liata ‘Krizyhpenawh Chiahmie Tôna he a pha viapa ta hnei theipa châ sala’ 
tahpazy ryureina liata pachiapa châ ta, a pha viapa ta a pua theina awpa ta Pastor zy nata 
Awnanopa machâzy ku liata pahniehpa ta, tiama papua via lymâ awpa a châziezy reipa a châ. 
He tawhna heta KCT he Awnanopazy ta ama pachâ peimawhzie âlâ pasia ngaita kaw. 

 
‘Krizyhpenawh Chiahmie Tôna’ he mo to ta reih thei ei sala tahpa saiheinazy lai ngaita kaw 

ta. ‘Tlaikao reih a hmâtuhpazy châta Tlaikao reihta papua hrapa châsala,’ tahpazy kô 1969 
Assembly ryureina 9-na liata Agenda ta a ngia ta, pachiapa a châ. He daihti liata saiheina he a 
pasa ngaita kaw. Ama daihti pachâpa ta ama palôh hâh ta, reithai tlâh ama châ ngaita. 

 
KCT papuana kyh liata rairuna thata amâ tyhpa vâta papua khao lei awpah taihta ryureina 

liata pachiapa châ tyh ta. Châhrasala, rairuna daihti liata chhao pachhâsa awpa hlâta cha 
papua hnolo lymâ awpah a chhuah ei ta, kô 1969 liata a chôkyh (Cover) pha viapa ta papua  
awpata reipa tlao a châ. Kô 1970 Jan-March likah ama papua thei leina chhâpa report ryureina 
liata piepa châ ta, ‘a pha viapa ta mohôhpa a châ theina awpa ta General Department ku liata 
sopa a châ,’ kô 1971 liata ‘KCT he a pha kawpa ta a pua pazao theina awpa ta General 
Department heta Fund Sanction sala, a phapa ta papua pazao lymâ awpa ta,’ ama vaw 
paryhsapa a châ. KCT he Awnano hmiatuapazy heta ama pasô ngaita, pachhâsa awpa tlyma, 
pasaih veih ei. 

 

Krizyhpenawh Chiahmie Tôna he hmâ phahnai kaw ei ta, Awnano sôh hmôpa phualuahna 
châta zy, Pastor Bia hropa duasu, bietana nata Sermon pha ngaitapazy papua tyhpa a châ. 
Râhzohpa chakaona liata hmahsiena châta hmâ phahnai awpah amâ chhuah ngaita. Kô 
1980/81 ryureina liata, ‘Râhzohpa lâ a heipa ta a theina hawhta papuapa châsala,’ tahpa ta 
pachiapa a châ. 

 

A chô liata palâsapa hawhta Missionary daihti nota ‘Krizyhpenawh Chiahmie Tôna’ KCT 
tahpa ta a moh bipa châ ta, nôpaw uhthei viapazy ta cha, ‘Chiahmie Tôna’ tahpa he ama 
pahnonazie a châ. Khati tawhta ma ‘Krizyhpa Chiahmie’ tahpa ta moh thlapa a châ tly tahpa y 
ei ta. A daihti nata noh chakhi thei hra vei sihla, Kô 1973 Ryureina minute record mopa ta 
‘Krizyhpa Chiahmie’ moh âlâ tua chaina cha kô 1973 he a châ. Chavâta, kô 1973 he Krizyhpa 
Chiahmie moh a phaoh pathaona a châ eima tah thei aw. Krizyhpa Chiahmie moh a phaona 
chhâpa deikua cha, a moh a pasih tupa vâta tlyma, zawpi châta reinao viana awpah pachâpa 
vâta a châ thei aw. Krizyhpa Chiahmie moh he Assembly liata châ leipa ta General Committee, 
atahmâ ta Assembly Executive Committee eima tahpa hawhpa liata thlapa a châ thei hra. A 
kheihhawhpa rai châsala kô 1973 he ‘Krizyhpenawh Chiahmie Tôna’ moh tawhta ‘Krizyhpa 
Chiahmie’ moh a phaoh pathaona cha a châ. 

Awnanopa heta Krizyhpa Chiahmie he ama pachâ peimawh ngaita. Ei hluhpi Ryureina 
liata pachâ pahmaoh tyh ei ta, a papuana nata achhuhna dei châ leipa ta, a rai nawpazie nata a 
mâ pakhyna awpazie chhao ryureina liana heta reipahmaoh tyhpa a châ. 
 
5. Awnano hmiatuapa tawhta atanoh daihti 1996- 2026: Khizaw hmahsie lymâ ta, 
chhaichhi phapa nata mohôhtuhpa a thaipa nata sopa, achuna sâhpazy hnei lymâ pi ta, 
Awnano hmiatuapa daihti nota rairu kawna chôta papua tyhpa kha a rainao viapa ta ‘Krizyhpa 
Chiahmie’ chhao a thla chareih ta papua theipa vaw châ ta, ly â chhih hmeiseih. 
 

Kô 1926 – 1960 chhôh he Missionary nahzy mohôhna ry liata ‘Krizyhpenawh Chiahmie 
Tôna’ he siekheipa châ ta, Kô 1961 liata Mara Awnanopa liata hlâpa a châ tawhta Awnanopa 
mohôhna ry liata rairuna kawna chôta siekhei lymâpa a châ. Secretary i/c Literature cha 
Editor maophaohna to lymâ ta. Chahawhna chata atanoh taihta Executive Secretary i/c 
Literature cha Editor tahpa nata Editor-in-Chief tahpa ta ama daihti/term chyu liata Editorial 
Board paduapa ta sie pazao lymâpa a châ. 

 
Krizyhpa Chiahmie a mohhôhtuhpazy nata Editorial Board pahnopasiapa deita he 

palâsapa tua ei sihla: 
 

Kô 1926- 1944 February 
Rev. Reginal Arthur Lorrain 
 

Kô 1944 – 1960 
Rev. Albert Bruce Lorrain Foxal 
 

Kô 1961 – 1963 July 
Rev. Hratlu Nôhro 
 

Kô 1963 -1965 May 
Rev. Ithra Tluma 
 

Kô 1966 – 1970 February 
Rev. KT.Nocho 
 

Kô 1970 – 1972 June 
Rev. J.Haotha 
 

Kô  1972 – 1973 January 
Rev. Hratlu Nôhro 
 

Kô 1973 – 1977 March 
Rev. K.Itei 
 

Kô 1977 – 1980 March 
Rev. KT.Nocho 
 

Kô 1980-1981 March 
Rev. K. Itei 
 

Kô 1982-1984 October 
Rev. N.Haolua 
 

Kô 1984- 1986 
Rev. Chhilua Nôhro 

Kô 1998 – 2026 Krizyhpa Chiahmie Editorial Board zy : 
Ko.1998- 2000 
Editor  : Rev. Thylua Hlychho 
Associate Editor : KH.Beithie, S.Hrachu 
Cir. Manager  : N.Pasua 
Board Members : 1) Mc.LC. Chasai 
   2) Mc.PS.Mothy 
Kô 2000-2001 
Editor  : Rev. M.Zakonia Hmocho 
Associate Editor : Mc. A.Zakia, Km.KH.Beithie 
Cir. Manager  : N.Pasua 
Board Member : Mc. S.Hrachu 
 
Kô 2001-2003 
Editor  : Rev. M.Zakonia Hmocho 
Associate Editor : Mc. F. Vanalha, Km. KH.Beithie 
Cir.Manager : J.Rubena 
Board Member : Mc. S.Hrachu 
 
Kô 2003 –2005 
Editor : Rev. P.Riabi 
Associate Editors : 1) Mc. F.Vanalha,  

2) V.B.Mokhai 
Cir. Manager : J.Rubena 
Board Members : Mc. S.Hrachu, Nicholas Chhaihlô 
 
Kô 2005-2008 
Editor   : Rev. NC.Vabeilua 
Associate Editors : 1) Mc. F.Vanalha,  

2) V.B.Mokhai 
Cir. Manager : J.Rubena 
Board Members : Mc. S.Hrachu, Nicholas Chhaihlô 
 
Kô 2008-2009 
Editor  : Rev. Thylua Hlychho 
Associate Editor : 1) Miss Lynn H.Ngôhei 
   2) Mc. F.Vanalha 
Cir. Manager  : J.Rubena 
Board Members : 1) Mc. C.L.Khulua 
   2) Mc. P.Tluasa 
 
Kô 2009 -2010 
Editor in Chief : Rev. Thylua Hlychho 
Editor  : Mrs. Lynn H.Ngôhei 
Associate Editor : V.B.Mokhai 
Cir. Manager : J.Rubena 
Members : 1) Mc. S.Hrachu 
  2) Mc. F.Vanalha 

Kô 2011-2012 
Editor in Chief  : Rev. VL.Ngaia Hlychho 
Editor : Mrs. Lynn H.Ngôhei 
Associate Editor : V.B.Mokhai 
Cir. Manager : J.Rubena 
Members : 1) Mc. S.Hrachu 
  2) Mc. F.Vanalha 
 
Kô 2013 –2015 
Editor in Chief  : Rev. VL.Ngaia Hlychho 
Editor : Miss N.Dawhniarili 
Associate Editor : V.B.Mokhai 
Cir. Manager : J.Rubena 
Members : 1) Mc. JB.Khaisia 
  2) Mc. A.Khailua 
Kô 2015  
Editor in Chief  : Rev. Dr. FC.Beichô  2015 November tawhta cover color 
Editor & Associate Editor : V.B.Mokhai 
Cir. Manager : J.Rubena 
Members : 1) Mc. JB.Khaisia 
  2) Mc. A.Khailua 
Kô 2015 –2016 
Editor : Rev. Thylua Hlychho 
Joint Editor : Rev.Chhuakhu Khithie 
Cir. Manager : Pro. Pastor A.Zawngia 
Members : 1) Mc. B.Sabu 
  2) Mc. J.Beichô 
 
Kô 2017 –2019 
Editor in Chief : Rev. Dr. S.T. Zawsi 
Editor : J.Lalvarliani 
Editor (Mizo) : Lalhmangaihpari 
Joint Editor : Rev. M.Beichi 
Asst. Editor cum Cir. Manager : V.B.Mokhai 
Members : 1) Mc. Nôhro Hmôkô 
  2) Mc. JH.Chôhmô 
 
Kô 2019 –2023 
Editor in Chief : Rev. K.Laichhua Azyu 
Editor : Km. V.B.Mokhai 
Editor (Mizo) : Lalhmangaihpari 
Joint Editor : Rev. M.Beichi 
Asst. Editor : J.Lalvarliani 
Cir. Manager : Km. J.Rubena 
Members : 1) Mc. Nôhro Hmôkô 
  2) Mc. JH.Chôhmô 
 
Kô 2023 –2026 
Editor in Chief : Rev. Chhuakhu Khithie 
Editor (Mara) : Mrs. Lynn H.Ngôhei 
Editor (Mizo) : Mrs. J.Lalvarliani 



8 
 

Joint Editor : 1) Rev. S.Beihruasa 
  2) Mc. V.B.Mokhai 
Asst. Editor cum Cir. Manager : Puhpa HC.Lalrozawna 
Members : 1) Mc. H.Lalchhuana 
  2) Mc. L.Pahra 
Kô 2026 -  
Editor in Chief : Rev. Chhuakhu Khithie 
Editor : Rev. A.Zawngia 
Joint Editor : Rev. S.Beihruasa 
  Mc. H.Lalchhuana 
  Rebek K.Zonunsangi 
Asst. Editor : J.Lalvarliani 
Cir. Manager : HC.Lalrozawna 
 

Atanoh Krizyhpa Chiahmie duasu :  Krizyhpa Chiahmie papua tua nota cha Mara râh 
Awnanopa nochhi nata notla ta a pachhaih mâh leipa ta, hlykha ta ama y no a châ. 
Krizyhpenawh Chiahmie Tôna chhao he, ‘a phia ta papuapa a châ,’ tahpa y ei ta, thokha ta 
‘Phamlet hawhta papuapa a châ,’ tahpazy chhao ama y.  
 

Khizaw hmah a sie lymâpa hawhta Krizyhpa Chiahmie he  a bu (tho 48 rachhôh) a 
chhapa ta pachhuahpanohpa châ ta, a chôkyh (Cover) chhao kô 2003 pa liata ECM Offset hnei 
tua chaipa Prakash Offset ta a chôkyh Color chhao pata tao pathao ta, anodeikua tao pazao 
awpata rairuna a ypa vâta tao thei khao leipa a châ. Kô 2015 November thlâpâ tawhta a 
nohthlahpazy pachohsapa ta, color ta a chôkyh tao pazao heihpa châ ta, a chôkyh cha Color 
chhaota a mihtlaoh kawpa ta tao pazao lymâpa a châ.  
 

A chhôh bie liana heta Editorial zy, Sermon, Article, Mission Report, ECM 
Nôpawpenawh Tour Programme, Taokheina nata a châhta Biehrai liata moh Puzzle zy, 
Awnanopa châta phahnai awpa thâtih thiehpa nata pahnosana zy papua tyhpa a châ. 

 

Krizyhpa Chiahmie  he Mara reih nata Tlaikao reih ta siekheipa châ ta, a copy chhao a 
chyh chyhta a pôh via lymâ. Atahmâ cha thla chareih ta copy 1750 rachhôh papua lymâpa châ 
ta, he hlâta a copy papua hluh viapa a châ theina awpa ta  Local Church to liata KC Agent 
nahzy, Krizyhpa Chiahmie a daotuhpa (Subscribers) zy ta a mâ piena kyh liata nata 
Awnanopazy ta tiama papua via awpa he a byuh ngaita kaw. 
 

ECM Awnanopa heta Krizyhpa Chiahmie he pachâ peimawh ngaita ta, a pha kawpa ta 
papua pazao theipa nata mohôhpa a châ theina awpa ta kô 2026 Assembly Ryureina Tipa 
Salem liata Pastor pitlohpa ta mohôhpazi awpata Editor châta Rev.A.Zawngia raopa châ ta, a 
thla chareih papua theipa ta, a pha kawpa ta sie a ngâhai. 
 

Biepachhâna: A chhâ chaina liata cha eima Missionary nahzy nata ngiapâtuhpa hmiatuapazy 
thina lytlâh khô khaipa ta, ama hmi hmô awpa y khao hra v’ei sala, ama hrochhôh ta Mara râh 
châta biehmeiseihpa ama phuahna, khizaw liata ama chitupa sâkha cha Krizyhpa Chiahmie he 
a châ. Missionary Rev. RA.Lorrain ta a pathaopatôpa, a ku hria sie lymâpa, Krizyhpa Chiahmie 
siepahliepa ta thâtihpha chhona peimawh ngaitapa châ ta, he hleikhôpa ta, Mara Literature  
pabohsatuhpa, palaiseihsatuhpa, Marapa Sapa nata Thlahpa lâ Thâtih Bu/phia pua tua chaipa 
a châpa vâta pachâ peimawh awpa he â phuh hmeiseih. 
 
  Krizyhpa Chiahmie kô 100th Centenary Alyna Noh liana heta Ly’pa nata Thapha ta a 
hmâh  chyu awpata Awnanopazy khokheina ei châ hlâ ei. 

A saohiahpazy : 
1. 1949-95 Ryureina Minute 
2. 1996-2022 Assembly Ryureina Minute 
3. Christianity in Maraland by Rev. JR.Sanga 
4. Junior(Mara) Sunday School Text for 2027 (unpublished) by Rev.Dr. Setha Solo 
5. Thyu la, khaih teh Apahrana 2026 by Rev.Pheitha Lava 
6. Interview with Rev. Dr. T.Laikai on 28/09/2026 
7. Interview with Rev. Dr. K.Itei on 04/09/2026 

8. Interview with Rev. Dr. M.Zakonia on 25/09/2026 

9. Krizyhpa Chiahmie 1998-2026 

10. Written By Pastor Leito in 1938, Copy By Dr. Sasa in 2008 from Asia-Africans Studies, 
The British Library. London,UK.  

11. Rev. L.Chhitô, Krizyhpa Chiahmie 100 Yrs Special Issue – 2026 

 
 
 

 
______________________ 

_______ 


